
Annotatsiya 

Mashg'ulotlarni, u xoh maktab jismoniy tarbiya darsi bo'ladi mi, yoki sport mashg'ulotimi, 

sog'lomlashtirish trenirovkasimi, qanday mashg'ulot bo'lishidan qat'iy nazar uning tuzilishini 

qonuniyatlari haqida fikr yuritishdan avval, jismoniy madaniyat darslariga oid nizomlardagi 

pedagogik kategoriyalarni aniqlash, tushunib etish taqazo etiladi. 

 

Kalit so’zlar: ta’lim, tarbiya, tayanch tushunchalar, mazmun. 

 

 

Чунки, “...на жисмоний тарбия таълими(ўқитиш) жараёни амалиётида, на жисмоний 

тарбия назарияси мазмунида “дарсининг мазмуни”,”дарснинг тузилиши”дек таянч 

тушинчаларни аниқ мазмуни ҳақида тизимга солинган фикрлар яқин йилларгача ҳам 

айтилмаган эди” деб ёзади.1 

Атоқли француз маърифатпарвари Ж.Ж. Руссо(1712-1778) ва таниқли швецариялик демократ- 

педагог И.Г. Песталоцци(1746-1827) ларнинг педагогик ғоялари таъсири натижасида 

Олмонияда жисмоний тарбияга аҳамиятли даражада ўрин берган янги типдаги (флантроплар 

деб номланган) - “инсонни севувчилар мактаблари” очилиб бу мактабларда жисмоний 

тарбияга эътиборли даражада аҳамият берилди. Филантроплар мактабларида аста секинлик 

билан олмонлар гимнастикаси кенг ва тез тарқалабошлади. 

Унинг асосчилари Фридрих Людвиг Ян ва унинг издошлари мактабдаги умумий таълим 

фанларига гимнастикани аҳамиятга молик даражадаги қўшимча машғулот сифатида қарай 

бошладилар. Кейинчалик гимнастика машғулотлари жисмоний маданият дарсига айланди. 

Унинг дарс сифатида  шаклланиши нинг тарихи гимнастика машқларини бажариш 

тарзидаги машғулотлар билан бошланди ва сўнг алоҳида дарс машғулоти юзага келди.  

Унинг оргинал тизимини Швед драматурги ва жамоат арбоби Пер Генрик Линг ишлаб 

чиқди. Лекин, гимнастика тарзидаги машғулот ҳали дарс сифатида ўзининг аниқ 

тузилишига эга эмас эди. Бир оз вақт ўтгандан сўнг П.Г.Лингнинг ўғли Яльмар Линг, 

педагоглар Тернгрен, Балк, Норландер ва бошқалар асос солган   

“танаффусларсиз”,”аста секинлик”, “икки томонлама лилик” принциплприга риоя 

қилинган дарс режаларини ишлаб бердилар. Сўнг қайд қилинган принципларга таяниб 

асосан гигиеник вазифаларни ҳал қилишга йўналтирилган дарс схемаси тузилди.  

Бундай схемаларнинг кўплаб вариантлари  такомиллаштирилди ва ҳозир ги кунга келиб 

дарснинг тўртта асосий компонентларининг умумлашмасидан – дарс конспекти матнига 

                                                           
1 Хан А.Н., “Теория урока физической культуры”, уч.пособ., изд. Саратовского университета, 
1989. стр.9  

киритилган жисмоний машқлар, дарсда уларни бажариш орқали ўқувчи организмида содир 

бўладиган ўзгаришлар(физиологик, биологик, биомеханик, психиологик ва бошқалар), дарс 

давомида ўқитувчининг ҳамда ўқувчиларнинг фаолияти жисмоний маданият дарсининг 

мазмунини ифодалайдиган дарс тушунчасининг тарифи юзага келди. Улар: Қайд қилинган 

жиҳатлар ўзаро бир бири билан ўз аро узвий боғланган ва улар жисмоний маданият дарсининг 

характерли компонентлари(жиҳатлар) деб аталмоқда.  

Жисмоний тарбия дарсининг мазмуни таркибига кирувчи компонент лардан бири унинг 

тайёрлов, асосий, якунлов қисмларида ўқув материали сифатида фойдаланиш учун 

режалаштирилган жисмоний машқлардир.  

Айнан шу машқларни дарсда бажариш орқали ўқувчилар орагнизмида функционал, 

руҳий, педагогик ва бошқа қатор ўзгаришлар юзага келади. Бу жисмоний тарбия дарси 

мазмунининг иккинчи компонентидир.  

Дарс мазмунини ифодаловчи навбатдаги компонентлар дарсни олиб бораётган ўқитучи 

ҳамда дарсда иштирок этаётган ўқувчиларнинг фаолияти бўлиб, дарс мазмунига оид 

бу жиҳатларга ўқитувчининг назарий билимлар бериши, ўқувчиларда амалий ҳаракат 

малакаларини шакллантириш учун уларни дарсдаги фаолиятини ташкиллаши, таълим 

жараёни учун танланган ўқитишнинг услублари ҳам мужассамлашади. 

Дарснинг таркибига киритилган жисмоний машқлар, дарс мазмуни нинг энг йирик 

характерли компонентидир. Лекин бундай тушунча бир томонлама бўлиб, тарбиялаш, 

соғломлаштириш, билим бериш вазифаларини ҳал қилишда ўқувчилар учун дарс 

давомида фаолият предмети бўлиб хизмат қилади.  

Дарсда ўқув – тарбия жараёнининг воситаси сифатида фойдаланила диган машқлар 

дарснинг умумлаштирилган предмети мазмунининг бир бўла ги холос, бошқачасига, 

дарс мазмунининг бир қиррасидир. Дарснинг ҳар бир қисми учун қўйилган вазифаларга 

қараб машқлар турлича бўлиши табиий.  

Тайёрлов қисмидаги диққат учун машқлар, саф машқлари, қадди – қомат учун машқлар, 

жисмларсиз ва жисмлар билан бажариладиган умумий ривожлан тирувчи машқлар, тайёрлов, 

йўлланма берувчи машқлар; дарснинг асосий қисми да ўқитиладиган жисмоний тарбия 

дастурининг гимнастика, енгил атлетика, спорт ўйинлари(волйбол, баскетбол, 

гандбол,футбол), сузиш, кураш булимларининг машқлари, дарснинг якуни қисмлари 

таркибидаги организмни функционал ҳолатини тинчлантирувчи, дарснинг бошланишидан 

олдинги ҳолатига яқинлаш тирувчи машқлардан фойдаланилади. 

Уларнинг таъсир доираси организмнинг функционал ҳолатига қараб турлича бўлиши мумкин. 

Жисмоний ривожланганлиги кўрсатгичлари, жисмоний тайёр гарлигидаги ўзгаришларнинг 

бош сабабчиси дарснинг ўқув тарбиявий вазифала рини назарда тутиб, дарс учун 

режалаштирилган жисмоний машқлар бўлиши жисмоний тарбия назарияси ва амалиётида ўз 

исботини топган. 

Дарснинг тайёрлов, асосий, якунлов қисмлари учун тавсия қилинган машқларнинг бажариш 

билан боғлиқ бўлган ўқувчиларнинг дарсдаги фаолияти дарс мазмунининг навбатдаги йирик 

компонентларидан биридир. Бу компонент шуғулланувчини турли кўринишдаги, 

интеллектуал ва жисмоний фаолиятидан иборат бўлиб, улар: 

- дарс давомида ўқитувчини эшитиш, унга кўрсатилаётган машқни эътибор билан 

кузатиш; 

- илк бор ўзи бажариб кўргандан сўнг ўзлаштирадиган ҳаракат фаолияти ҳақида ҳосил 

бўлган бирламчи тасаввур ва уни устида фикр юритиш; 

- бажариладиган, машқ қилиши лозим бўлган фаолиятни лойиҳасини фикран тузиш ва 

уни ҳам фикран ҳам амалий бажариш; 

- ўз ҳаракатларини назорат қилиш ва баҳолаш, вужудга келган муаммоларни педагог 

билан биргаликда муҳокама қилиш; 

- ўз ҳиссиётини, кайфиятини, вужудга келган эмоционалликга йўналиш бериш билан 

уни бошқариш ва бошқалар ўқувчининг дарс давомидаги фаолият ларининг мазмунини 

ташкил қилади.  

Ўқувчиларнинг дарс вазифасини ҳал қилиш бўйича ҳаракат фаолиятларинг барчаси дарс 

мазмунининг асосини ташкил қилади(дарсда ўқувчилар фаолиятини ташкиллаш услубиёт 

ларига оид материалларни кейинги бўлимда алоҳида кенгроқ ёритганмиз). 

Ўқитувчининг фаолияти дарс мазмунининг навбатдаги компоненти бўлиб, уни дарс 

давомидаги барча касбий фаолияти: уйга вазифа бериш ва уни тушунтириш, дарснинг 

аниқ вазифасини баён қила билиш ва уни ҳал қилишни ташкиллаш, шуғулла нувчиларни 

доимий назоратда ушлаш, уларни фаолиятини таҳлил қилиш, шунингдек, 

шуғулланувчиларнинг фаолиятини лозим бўлган йўлга буриш, улар орасидаги 

муносабатларни ўзининг диққат марказида ушлаш ва ўқувчиларнинг фаолиятларини 

дарс вазифаларини самарали ҳал қилиш учун йўналтириш, бошқа риш, назорат қилиш, 

ўзлаштиришни баҳолашдек таълим – тарбия жараёнинг назарий, амалий томонларини 

ва асосий ҳолат ларни ўз ичига олади. 

Шуғулланувчилар организмида дарс таркибига киритилган машқларни бажариш орқали 

содир бўладиган физиологик, психологик, биомеханик ва бошқа функционал ўзгаришлар 

дарс мазмунининг навбатдаги йирик характерли компо нентларидан бири ҳисобланиб, улар: 

ҳаракатлар, машқлар давомида нафас, асаб, қон айланиш тизими, модда алмашинуви, ҳаракат 

сифатларини ва уларга оид билимлардан иборат. Уларсиз жисмоний тарбия дарси учун 

қўйилган вазифаларни ҳал қилиш қийин. Айниқса, жисмоний машқларни ўзлаштириш, 

малакаларининг шаклла ниш механизмига оид билимлар, ҳаракатларни организмга жисмоний, 

руҳий таъсири, биомеханикага оид маълумотлар дарснинг мазмунини бойитади, унинг 

қизиқарлилигини орттиради ва буларнинг барчаси жисмоний маданият дарсининг мазмунини 

тўртинчи компоненти саналади. 

 Бунда ўқитувчи ва ўқувчилар фаолиятининг самараси яширинган бўлади. 

Режалаштирилган ўқув - тарбиявий ишлар амалга ошмоқдами ёки йўқлиги жорий 

назорат қилиниб, педагогик фаолият кейинчалик қандай давом эттирилишига оид 

тузатишлар қилинади, ўқитувчи томонидан лозим бўлган йўриқномалар тайёрланади.  

Умумий таълим мактабларининг ўқувчилари жисмоний тарбияси дастурига киритилган 

спорт фанлари(гимнастика, енгил атлетика, ҳаракатли ва спорт ўйинлари, сузиш, 

кураш)ни дарс мазмунида ва унинг тузилмасида қайд қилинган спорт фанларининг 

хусусий томонларини ҳисобга олган ҳолда ташкилланиши мақсадга мувофиқ. Лекин 

дарсларнинг мазмуни ўзининг предметга хос жиҳатлари билан нисбатан фарқланиши 

табиий. 

Хулоса қилиб шуни айтиш лозимки, қайд қилинган компонентларнинг таркибидаги 

назарий билим ва амалда бажартиилаётган ҳаракатлар умумлашмасидан 

жисмоний маданият дарсининг мазмуни юзага келади. 

Кенг маъноли мазмундор дарс жисмоний тарбия таълими ва тарбиясининг 

самарадорлигига салмоқли таъсир кўрсатади. 

Ўтган асрнинг иккинчи ярим йиллигидан сўнг чоп этилган умумий ва махсус адабиётларнинг 

тахлили орқали жисмоний тарбия дарсининг номи(жисмоний тарбия дарсими ёки жисмоний 

маданият дарси деб аталиши ҳақидаги) ва унинг мазмуни таърифига оид баҳсларга чек қўйилди 

ва дарснинг асосий компонентлари унинг мазмунини ифодалаши таъриф сифатида қабул 

қилинди. Чизмада дарснинг мазмунини ифодаловчи компонентлари ифодаланган. 

